
Poštovani građani općine Ilijaš 

 

Zahvaljujući odgovornoj politici i racionalnom domaćinskom odnosu prema javnim resursima, kreiranju 

strategija i politika razvoja te njihovoj implementaciji kroz brojne programe i projekte, naša je Općina 

u godinama iza nas dostigla visok stepen razvoja i svrstala se među 16 najrazvijenijih općina u Federaciji 

Bosne i Hercegovine po indeksu razvijenosti, a po vrijednosti izvoza smo među prvih deset općina u 

Federaciji BiH.  

To nije bilo lahko postići. U prethodnom mandatu, uz niz poteškoća i prepreka uvjetovanih prije svega 

propisima na nivou kantona koji ne pogoduju razvoju (kao što su: nedonošenje Urbanističkog plana i 

pokretanje izrade novog Prostornog plana Kantona Sarajevo, kao i nedonošenje Zakona o lokalnoj 

samoupravi što sputava lokalne zajednice da koriste svoje izvorne nadležnosti), ipak smo uspjeli 

realizirati niz projekata u oblasti saobraćajne, komunalne i društvene infrastrukture i donijeti nekoliko 

strateških dokumenata (Strategija razvoja 2021-2027., Strategija prema mladima 2022-2026, Strategija 

razvoja i održavanja javnih cesta 2021-2027).  

Općina smo u kojoj se intenzivno investira u komunalnu, saobraćajnu infrastrukturu i društvenu 

infrastrukturu. U Ilijašu se danas posvećuje velika pažnja obrazovanju, privredi, zdravstvu, kulturi, 

sportu  i mladima.  

 

Uvaženi građani,  

Našoj općini u oktobru predstoji još jedna vrlo bitna odluka. Dosadašnjim radom u Ilijašu je postignut 

zavidan stepen razvoja. Put koji smo prevalili u posljednjih nekoliko godina, prema ostvarenim 

rezultatima, druge lokalne zajednice ne mogu savladati ni za nekoliko decenija. To su objektivne 

procjene dobronamjernih ljudi koji dođu i vide Ilijaš danas. No, da bismo održali korak s vremenom 

treba nam jedan novi zamah i svježa energija za dodatni iskorak prema razvoju i prosperitetu na 

dobrobit svih koji žive u Ilijašu.  

Sretni smo što je Ilijaš među rijetkim općinama u kojima se broj stanovnika povećava, posljednju 

godinu bilježimo i pozitivan prirodni priraštaj, to znači da naša općina i demografski raste. U Ilijašu 

vidimo građevinske kranove i nicanje novih stambenih zgrada, otvaranje novih biznisa i industrijskih 

pogona. U Ilijašu danas privređuje oko 1.270 poslovnih subjekata u kojima je zaposleno oko 6.350 

osoba. Želimo taj broj u bliskoj budućnosti povećati na 1.400 firmi sa preko 7.000 zaposlenih koji će 

zarađivati pristojne plaće i imati sigurnu budućnost za sebe i svoje porodice. 

 Sretni smo što  kontinuirano asfaltiramo naše ulice, dovodimo javnu rasvjetu za domaćinstva, što svake 

godine dodatno širimo vodovodnu i kanalizacionu mrežu u naseljima. Sretni smo što iz godine u godinu 

stipendiramo sve veći broj naših učenika i studenata, što svake godine imamo bolju ugostiteljsku 

ponudu, sadržajnije kulturne manifestacije i sportske događaje. Ponosnim nas čine uspjesi koje u 

učenju i nauci, na raznim takmičenjima i sportskim borilištima, postižu naša djeca i mladi. Sve to čini 

Ilijaš, kao lokalnu sredinu, ugodnom za život.  

Naravno, život u dinamičnoj općini poput Ilijaša pred nas postavlja i nove izazove. Želimo ljestvicu 

razvoja podignuti za još nekoliko podioka. Čvrsto vjerujemo da će Ilijaš u budućnosti zauzeti još bolje  

mjesto na ljestvici  razvijenih općina u FBiH. U narednom periodu, uz vašu podršku i saradnju, možemo 

napraviti novi korak i novi uspjeh. Spremni smo posvećeno i snažno raditi na povećanju dobrobiti za 

sve građane Ilijaša. Odlučni smo našu Općinu učiniti još poželjnijom i ugodnijom, za život i rad. 



Nastavićemo stvarati uslove da se u našoj općini broj stanovnika ne smanjuje i da se Ilijaš demografski 

revitalizira. Prošle godine u Ilijašu su rođene 273 bebe. Narednih godina očekujemo da se broj 

novorođenih približava brojci od 500 malih Ilijašana svake godine. Najveći udio mladih u stanovništvu 

u cijelom Kantonu Sarajevo je upravo u Ilijašu. 

Znat ćemo vas saslušati, razmijeniti mišljenje i ideje, i zajedno sa vama posložiti prioritete kako bi život 

u Ilijašu bio još ugodniji. Za to nam je, prije svega, potrebno stalno poboljšanje kvaliteta odnosa u 

društvu, među ljudima i komšijama, kreiranje ambijenta jednakih prilika za sve Ilijašane te poticanje 

izvrsnosti u svim oblastima. Za to nam je potrebna potpuna uključenost građana, dinamika i 

zainteresiranost nevladinog sektora, društvena odgovornost privrednika i industrijalaca, poštenje i 

integritet onih kojima vi dajete svoje povjerenje.  

Javne sužbe i službenike u Ilijašu krasit će  discipliniranost, susretljivost, efikasnost, dostupnost 

građanima i transparentnost u radu. Iznad svega, potreban nam je konstruktivan društveni dijalog i 

razgovor unutar naše lokalne zajednice kako bi se izazovi koji postoje u svakoj općini sigurno riješili. 

Samo kroz iskrenu i otvorenu komunikaciju i argumentiran dijalog, ali i konstruktivnu kritiku i sugestije, 

možemo zajedno naprijed.  

Pred nama su još jedni izbori, kao vrlo važan čin demokracije u BiH. Ovaj put su izbori na lokalnom 

nivou, u kojima u Ilijašu biramo načelnika i općinsko vijeće za period 2024-2028. Pozivam Vas da izađete 

na izbore i glasate te na taj način ostvarite aktivno učešće u kreiranju životnog ambijenta u Ilijašu. 

Glasanje na izborima je dan kada građani Ilijaša imaju priliku direktno odlučivati o najodgovornijim 

ljudima koji će ih predstavljati naredne četiri godine. Izlaskom na izbore 6. oktobra pokazujete svoju 

snagu da odlučite o tome kakav će Ilijaš biti sutra. Od prvog dana nakon izbora s punim pravom 

nastavite svoju uključenost u lokalnoj zajednici - individualno, ali i kroz mjesne zajednice i nevladin 

sektor - vršite društvenu kontrolu i nadzor nad radom onih kojima ste dali povjerenje.  

 

Zajedno birajmo najbolje za Ilijaš. To je vaš glas. Pokažite snagu za novi iskorak. 

 

 

Mr. Nermin Hodžić 

Kandidat za načelnika Općine Ilijaš 

Jačanje nadležnosti općine u odnosu na više nivoe vlasti 
Dosljedno ćemo se boriti za jačanje nadležnosti općine shodno Federalnom Zakonu o principima 

lokalne samouprave i Europskoj povelji o lokalnoj samoupravi kroz: 

• Donošenje kantonalnog Zakona o lokalnoj samoupravi 

• Donošenje Kantonalnog Zakona o pripadnosti javnih prihoda 

• Vraćanje osnivačkih prava za domove zdravlja po općinama 

• Vraćanje osnivačkih prava u oblasti predškolskog i osnovnog obrazovanja 

• Vraćanje komunalnih djelatnosti u nadležnost općine – izuzimajući one koje su funkcionalno 

nedjeljive u okviru Kantona Sarajevo 

 



Briga za zdravlje građana i najugroženijih kategorija 

stanovništva 
Nažalost, trenutno kao jedinica lokalne samouprave nemamo nadležnost u oblasti zdravstvene 

zaštite. Svesrdno i uporno ćemo insistirati na promjeni trenutnog stanja.  

Unapređenje brige za zdravlje građana ogledat će se u sljedećem: 

• uspostava funkcionalnije organizacije primarne zdravstvene zaštite 

• puna kadrovska popunjenost timova porodične medicine i specijalističkih službi 

• nabavka potrebne medicinske opreme 

• nabavka sanitetskih vozila 

• realizacija projekta „Defibrilator za svaku mjesnu zajednicu“ 

• kreiranje programa zdravog starenja na lokalnom nivou 

Socijalna zaštita i socijalna davanja su u nadležnosti Kantona. Uprkos tome, naša Općina posvećuje i 

posvećivat će posebnu pažnju socijalno ranjivim kategorijama stanovništva, kroz razne vidove podrške 

i pomoći.  

S tim u vezi, u narednom periodu realizirat ćemo: 

• Novčane pomoći građanima/porodicama u stanju socijalne potrebe  

• Socijalni program za određeni broj porodica, kao stalni prihod tokom cijele  godine 

• Podsticanje nataliteta kroz podršku svim porodiljama 

• Zdravstvena zaštita lica u stanju socijalne potrebe, 

• užine za učenike slabog imovnog stanja 

• participacija troškova prevoza djece sa posebnim potrebama koja pohađaju ustanove 

osnovnog i srednjeg obrazovanja 

• Redovno finansiranje nevladinih – humanitarnih organizacija koje se bave potporom licima u 

stanju socijalne potrebe i licima sa posebnim potrebama  

• podrška radu javne kuhinje 

 

Ekologija u službi zdravlja i privrednog rasta 
Prema životnoj sredini ćemo se odnositi pažljivo. Smatramo da smo životnu sredinu posudili od 

budućih generacija (a ne naslijedili od prethodnih) i da je trebamo predati mladima kako bi io ni svoj 

život u Ilijašu organizovali na zdrav način. Ambijent za život građana i okruženje za poslovanje 

preduzeća želimo unaprijediti: 

• Izraditi novi Lokalni ekološki plan i Plan upravljanja otpadom. 

• Objavljivanje registra odobrenih okolinskih dozvola na web stranici općine  



• Razvijati biciklističku i mikrosaobraćajnu infrastrukturu 

• Stalna edukacija stanovništva o značaju ekologije 

• Institucionalno jačanje kapaciteta sektora zaštite okoliša 

 

Upravljanje otpadom 

• Nastavak nabavke posuda za dvolinijski odvoz otpada 

• Kontrola i prevencija formiranja divljih deponija 

• Uklanjanje postojećih divljih deponija 

• Kontinuirana edukativna kampanja za razdvajanje otpada u svrhu recikliranja 

 

Tretman otpadnih voda 

• Definiranje lokaliteta i stvaranje pretpostavki za izgradnju pročistača otpadnih voda  

• projektovanje sistemskih  rješenja primarnih kolektora i postrojenja za prečišćavanje otpadnih 

voda za centralni dio općine i realizacija pojedinih faza projekta 

• Dorada projekta kanalizacionog sistema sa postrojenjem za prečišćavanje otpadnih voda na 

Crnoriječkoj visoravni s faznom realizacijom projekta 

• Projektovanje kanalizacionog sistema za tretman otpadnih voda u MZ Gajevi 

• Podrška izgradnji sekundarnih vodova kanalizacije u svim naseljima općine 

 

Smanjenje zagađenja zraka 

• Proširiti sistem daljinskog grijanja 

• Izgradnja gasne mreže u prigradskim naseljima 

• Stimulisati korišćenje certificiranih peći s ekološki prihvatljivim  energentom 

• Povećati energetsku efikasnost javnih objekata i objekata kolektivnog i individualnog 

stanovanja 

• Podržati ugradnju filtera i prečistača za domaćinstva i industriju 

 
Obrazovanje i mladi  
Obzirom da Ilijaš ima najveći udio mladih u ukupnom stanovništvu u KS posebnu pažnju ćemo 

pokloniti mladim Ilijašanima. S tim u vezi naš trud će se fokusirati na: 

• Dodatna ulaganja u obrazovnu infrastrukturu 



• omogućavanje adekvatnih uvjeta za realizaciju odgojno-obrazovnog procesa u svim školskim 

ustanovama 

• Opremanje STEM kabineta u osnovnim školama i SŠC 

• Realizacija poticajnih mjera za mlade, i to kroz dva nova programa: 

✓ Upravljanje talentima – rano prepoznavanje talentirane školske djece i praćenje njihovog 

razvoja što uključuje i adekvatnu materijalnu potporu; 

✓ Garancije za mlade – prilika za sve. Tri mogućnosti za svakog svršenika srednje škole: (i) 

stipendija za nastavak školovanja, (ii) besplatna praktična obuka i priprema za tržište rada, (iii) 

besplatna prekvalifikacija 

• podrška nevladinim organizacijama koje se bave pitanjima mladih 

• osiguranje prikladnog prostora za mlade, rad s mladima i omladinske aktivnosti 

• veću uključenost u posebne projekte za pitanja od interesa mladih na teme obrazovanja, 

sporta, kulture, aktivizma, životne sredine, itd. 

 

Zaštita izvorišta i  vodosnabdjevanje 
Težište u oblasti vodosnabdijevanja bit će na sljedećem: 

• Izrada Studije o obezbjeđenju dodatnih količina vode u ljetnim i sušnim periodima 

• Stalna zaštita svih izvorišta pitke vode a posebno vodotoka rijeke Misoče 

• Jačanje funkcionalnosti i rentabilnosti vodovodnih sistema kroz opremanje savremenom 

mjerno-regulacionom i ostalom opremom 

• kontinuirano raditi na izgradnji nove vodovodne mreže i rekonstrukciji postojeće shodno 

širenju naselja i poslovnih zona 

• intenzivirati aktivnosti za nastavak II faze izgradnje objekata na vodovodu Vrutak radi 

centralizacije sistema i njegovog efikasnijeg upravljanja 

• projektovati i izgraditi sistem vodosnabdjevanja MZ Ljubina iz vodovodnog sistema Sokolina 

• izgradnja vodovodnog sistema u naselju Medojevići 

• preuzimanje svih lokalnih vodovoda koji nisu u sistemu upravljanja JKP Vodostan 

 

Investicije u infrastrukturu 
Povezivanje mikro zajednica u Ilijašu i jačanje veza Ilijaša sa drugim lokalnim sredinama zahtijeva dobru 

infrastrukturu. Njome se jača i otpornost lokalne zajednice na prirodne katastrofe i klimatske 

promjene. Infrastrukturu smo podijelili na nekoliko oblasti:  



Saobraćajnice 

• projektovanje i pribavljanje potrebne dokumentacije za izgradnju pothodnika, na regionalnoj 

cesti R445 - na lokalitetu Alića rampa i potpuno fizičko odvajanje drumske i željeznice 

saobraćajnice na dva nivoa 

• projektovanje i pribavljanje potrebne dokumentacije za izgradnju kružnog toka na izlazu s 

autoceste A1 u Podlugovima 

• izgradnja kružnog toka na raskrsnici za Brezu 

• izgradnja mosta na rijeci Stavnji na regionalnoj cesti R445 

• rekonstrukcija lokalne saobraćajnice u centralnom dijelu naselja Ljubinići 

• rekonstrukcija lokalne saobraćajnice Misoča-Bogdanovići 

• rehabilitacija ceste R445 od Mlina do Gornje Misoče 

• rekonstrukcija ceste Pružni prelaz Ina do ulice Žrtava genocida 

• izgradnja ceste od ulice Žrtava genocida do spoja sa cestom za Mrakovo iznad Gradskog 

stadiona  

• nastavak rekonstrukcije lokalnog puta na potezu centar Gajeva – Sabansko raskršće 

• završetak asfaltiranja puta za Korita 

• završetak asfaltiranja puta Donji Čevljanovići-Lađevići-Stomorine- Moševačko brdo  

• završetak asfaltiranja puta Solakovići- Taračin Do 

• asfaltiranje puteva unutar naselja po Mjesnim zajednicama prema prioritetima definiranim u 

komunikaciji s građanima 

• izgradnja pješačkog podhodnika u okviru ŽS Podlugovi 

• regulisanje saobraćaja u mirovanju i definiranje prostora za parkiranje 

• podrška slobodnim Internet zonama u parkovima  

 

Energetska infrastruktura 

• Nastavak izgradnje i rekonstrukcije niskonaponske mreže (Elektroprivreda BiH) 

• instaliranje 600 novih (LED) rasvjetnih tijela na području općine 

• vraćanje održavanja javne rasvjete u nadležnost Općine (Zakon o pripadnosti javnih prihoda) 

• Rekonstrukcija i sanacija postojeće javne rasvjete 

 

Objekti  

• Izgraditi željezničku stanicu u Ilijašu Grad i Starom Ilijašu, te urediti stanične zgrade u 

Podlugovima i Lješevu 



• rekonstruisati ili izgraditi zamjensku zgradu "zemljoradničke zadruge " u Srednjem  

• Projektovanje i priprema izgradnje objekta za zdravo starenje 

• Projektovanje i priprema izgradnje objekta Muzičke škole 

• Izgradnja centralnog gradskog parka s podzemnim garažama 

 

Kulturno- sportska i rekreaciona infrastruktura 

• dogradnja Sportskog centra Ljubnići 

• Dovršetak SRC Banovac /objekat tribine privesti krajnjoj namjeni, opremiti Muzejsko-galerijski 

centar, izgraditi atletsku stazu, izgraditi teniski teren i fitnes centar na otvorenom sa pratećim 

sadržajima za djecu i odrasle/ 

• izgradnja i/li rekonstrukcija sportskih ploha u MZ Malešići, MZ Kamenica, MZ Lješevo, MZ Stari 

Ilijaš 

• projektovati i fazno realizovati pretvaranje lokaliteta starog vodozahvata Misoča u rekreacionu 

zonu – Izletište Stara brana 

• Realizacija projekta – „Nijedno naselje bez dječijeg igrališta“ 

• Uređenje ušća rijeke Misoče i izgradnja parkovske površine sa šetalištem 

• Izgradnja spomen-parka s botaničkikm vrtom  "Srebrenički arboretum" 

• Rekonstrukcija enterijera kino sale 

• Projektovanje i izgradnja biciklističke staze na potezu  Malešići-Lješevo  

• Izgradnja gradskog bazena  

• Iznalaženje adekvatne lokacije i pripremanje uvjeta za izgradnju sportske streljane te  podrška 

osnivanju kluba u sportskom streljaštvu 

 

Jačanje i rast ekonomije 
Za snažniju privrednu dinamiku predviđamo niz mjera uz zadržavanje postojećih koje donose efekte:  

• Osnivanje lokalne agencija za ekonomski razvoj 

• Privlačenje novih velikih investicija i kreiranjem novih investicionih lokacija 

• zagovaranje kod kantonalnih vlasti u vezi s donošenjem adekvatnih prostorno-planskih akata i 

propisa o pretvorbi zemljišta 

• podrška lokalnoj poljoprivrednoj proizvodnji s posebnim fokusom na nabavku savremene 

poljoprivredne mehanizacije i izgradnju modernih objekata. 

• Podrška razvoju ruralnog dijela općine kroz fokus na razvoj turizma sa težištem na zaštićeno 

područje Bijambare, Nišićko-crnoriječku visoravan  i povjesnu jezgru Stari Grad Dubrovnik  



• efikasno i održivo korišćenje prirodnih resursa u ekonomskom razvoju-koncesije  

• podsticati stanogradnju  i izgradnju objekata za odmor 

• nastavak modernizacije postojeće poduzetničke infrastrukture 

• aktivnim poticajnim mjerama prema MSP sektoru 

• animiranje dijaspore za ulaganje u Ilijaš 

• poticanje transfera znanja i tehnologija 

• nastavak "aftercare" podrške postojećim i novim investitorima 

• jačanje saradnje sa obrazovnim institucijama sa ciljem kontinuirane prilagodbe i unapređenja 

obrazovnih programa i usmjerenja sa potrebama lokalnog tržišta rada 

• podrška privredi u korišćenju i apsorpciji EU fondova koji će biti na raspolaganju u budućem 

periodu  

• pojedostavljenjem administrativnih postupaka u oblasti privrede, kroz saradnju sa 

kantonalnim  institucijama 

 

Digitalno društvo 
U dosadašnjem periodu općina Ilijaš je sa partnerima značajno investirala u razvoj telekomunikacijskih 

mreža i usluga kao uvod u sljedeću fazu u kojoj ćemo sve više funkcionirati kao digitalno društvo. 

Cilj nam je izgraditi digitalno društvo što podrazumijeva moderno napredno društvo oblikovano kao 

rezultat usvajanja i integracije informacijsko-komunikacijskih tehnologija u kući, stanu,  na poslu, u 

obrazovanju i svim ostalim sferama života. 

Razvojem digitalnog društva stvaraju se uslovi da Ilijaš učinimo digitalnim gradom  odnosno gradom sa 

razvijenom društveno informacijskom infrastrukturom koja će poboljšati kvalitete života što uključuje 

obrazovanje, posao, komunikaciju, kupnju, prijevoz, zdravstvo, socijalne pomoći i itd. 

 

Prostorno planska dokumentacija i strateški dokumenti  
 

• usvajanje urbanističkog plana Sarajeva za urbano područje Ilijaš 

• definisati i dati smjernice za razvoj Crnoriječke visoravni 

• Donijeti odluku o zaštićenom području Čemerske planine, te izraditi prostorno-plansku 

dokumentaciju za ovo područje 

• Revizija postojećih i izrada novih regulacionih planova shodno stvarnim potrebama 

stanovništva  i investitora 

• inovirati Strategije razvoja Općine Ilijaš 



• Inovirati strategiju prema mladima  

Završetak projekta izlaganja podataka premjera i katastra i uspostavljanje digitalnog okruženja u oblasti 

katastra 

Projekat adresni registar pripremljen za provođenje postupka javnih nabavki. 

Projekat digitalni arhiv katastarskih podataka. Općina Ilijaš je u saradnji sa Federalnom upravom za 

geodetske i imovinsko-pravne poslove izvršila instalaciju softvera za održavanje digitalnog arhiva. 

Pilot projekat e-uprava kojim se omogućava elektronsko preuzimanje izvoda iz evidencije je 

pripremljen, čeka se stavaranje zakonskih pretpostavki za njegovu primjenu. 

 

Efikasna  uprava sa boljim kvalitetom javnih usluga 
Stvorit ćemo pretpostavke za efikasnu i modernu upravu jer je zadovoljan građanin naš prioritet. 

• Donošenje novog Pravilnika o unutrašnjoj organizaciji i sistematizaciji radnih mjesta  

• Stvaranje mogućnosti za elektronsku registraciju obrta 

• unapređenje WEB servisa i Internet stranice kao jednog od kanala komunikacije sa građanima 

• uspostavljanje e-obrazaca i mogučnost njihovog preuzimanja i printanja 

• unapređenje e-komunikacije sa višim nivoima vlasti 

• završetak projekta digitalizacije arhive 

• izvršiti  nadogradnju Document Menagment sistema na moderniju platformu / projekat 

realizirati  sa Svjetskom bankom/ 

• unaprijediti sistem DocuNova na moderniju verziju 

• unaprijediti sistem razmjene dokumentacije sa javnim preduzećima- elektronskim putem 

• realizirati projekat uspostavljanja sistema video nadzora užeg gradskog jezgra 

• stvoriti uslove da građanin putem e- maila podnosi zahtjeve za ostvarivanje svojih prava 

• skratiti rokove rješavanja zahtjeva na način da općina službenim putem pribavlja neophodnu 

dokumentaciju od institucija potrebnu za rješavanje zahtjeva građana 

• poboljšati i ubrzati procedure kada su u pitanju ostvarivanje prava iz oblasti komunalnih usluga  

• povećanje kvaliteta procesa na osnovu međunarodnog standarda kvalitea ISO 

 

Sigurnost građana 
Želimo nastaviti štiti imovinu i živote građana kako bi se u Ilijašu mirno živjelo bez straha od nasilja, 

kriminala i drugih opasnosti. Težište aktivnosti u ovoj oblasti biće na: 

• proširenje video- nadzora na području općine Ilijaš 



• puštanje u funkciju objekta policijskog odjeljenja Policijske stanice Ilijaš u Srednjem 

• raditi na unapređenju saradnje policije sa zajednicom kroz razvijanje partnerstva sa svim 

subjektima zajednice 

• implementacija II faze uspostavljanja operativnog centra civilne zaštite 

• formiranje dobrovoljnog vatrogasnog društva Srednje ( DVD Srednje ) 

 

Fotografije: 

 

 

 

 

 

 

 

 

 

 

 

 

 

 

 

 

 

 

 

DRAGI GRAĐANI 

 

POZIVAMO VAS DA IZABERETE: 

 

UMJESTO POPULIZMA – ODGOVORNOST 



UMJESTO AVANTURE - SIGURNOST 

UMJESTO PRAZNIH OBEĆANJA - KONKRETNOST 

UMJESTO LAŽI - ISTINITOST 

UMJESTO APATIJE I BEZNAĐA - KREATIVNOST 

UMJESTO STRAHA – SMJELOST 

UMJESTO POPUŠTANJA – ISTRAJNOST 

UMJESTO ODUSTAJANJA - UPORNOST 

UMJESTO KOLEBANJA - ODLUČNOST 

UMJESTO NEPRAVDE - PRAVEDNOST 

UMJESTO ISELJAVANJA – NASELJENOST 

UMJESTO TUGE - NASMIJANOST 

UMJESTO DILETANTIZMA - STRUČNOST 

UMJESTO PRIMITIVIZMA - ULJUDNOST 

UMJESTO AROGANCIJE - PONIZNOST 

UMJESTO PONIŽENJA - GORDOST 

 

MI VJERUJEMO U VAŠ IZBOR,  

IZBOR NARODA  

ZA NOVI ISKORAK. 

 


